
Ғылыми өмір хроникасы 
Қазақстан Республикасы Заңнама және құқықтық ақпарат институты Ғылыми кеңесінің 

2020 жылдың қорытындысы бойынша отырысы туралы ақпараттық хабарлама, Нұр-Сұлтан 

Жас ғалым мінбері

что на каждом этапе своего развития челове-
честву приходилось делать нелегкий выбор: 
какими конституционными правами и свобо-
дами оно готово пожертвовать во имя своей 
безопасности. Принятые правовые акты в Ре-
спублике Казахстан, определяющие пределы 
действия введенных ограничительных мер в 
связи с профилактикой распространения пан-
демии коронавируса, напрямую руководству-
ютсяКонституцией Республики Казахстан, 
принятой на республиканском референдуме 

30 августа 1995 года, так как главной целью 
ограничений является охрана основных цен-
ностей в обществе, к которым относятся че-
ловек, его жизнь, права и свободы. Данная 
аксиома в полной мереотносится к ситуации, 
связанной с введением запретов и ограниче-
ний в целях профилактики распространения 
коронавируса, при которой часть нефундамен-
тальных прав граждан может ограничиваться 
в соответствии с законом в интересах безопас-
ности окружающих.

ЛИТЕРАТУРА

1. Жалсанов Б.Ц. Возможность применения административного принуждения полицией 
при ограничительных мероприятиях (карантине). Вестник Московского университета МВД 
России № 4, 2020 г. С. 167-169.

2. Илесанми М. А. Пандемии и проблема ограничения прав человека // Юрист. 2018. № 8. 
С. 59–65.

3. Маслоу А. Мотивация и личность. - СПб.: Евразия, 1999. – 478 с.
4. Maybourn, R. Der Preis für Sicherheit. Die Ansichteneines Reeders // Schiff&Hafen/

Kommandobrücke. Heft 10.-1981, 33. Jahrtag. p. 144-149 (нем.).

REFERENCES

1. Zhalsanov B.C. Vozmozhnost’ primenenija administrativnogo prinuzhdenija policiej pri 
ogranichitel’nyh meroprijatijah (karantine). Vestnik moskovskogo universiteta MVD Rossii № 4, 
2020 g. S. 167-169.

2. Ilesanmi M. A. Pandemii i problema ogranichenija prav cheloveka // Jurist. 2018. № 8. - 
S. 59–65.

3. Maslou A. Motivacija i lichnost’. SPb.:Evrazija, 1999. -478 s.
4. Maybourn, R. Der PreisfürSicherheit. Die Ansichteneines Reeders // Schiff &Hafen/

Kommandobrücke. Heft 10.-1981, 33. Jahrtag. p. 144-149 (nem.).

УДК34.342.7

АЗАМАТТАРДЫҢ МЕМЛЕКЕТТІК БАСҚАРУҒА 
ҚАТЫСУ НЫСАНДАРЫ

Айгерім Мұхатайқызы Немеребаева
М.С.Нәрікбаев атындағы КАЗГЮУ Университетінің докторанты, 
Нұр-Сұлтан қ., Қазақстан Республикасы;e-mail: aigerim_nm@mail.ru

Түйін сөздер: коммерциялық құпия, сауда құпиялары, ноу-хау, өндіріс құпиялары, жабық 
ақпарат, ашылмаған ақпарат, құпия ақпарат, құпиялылық, жосықсыз бәсекелестік, коммер-
циялық құпияны қорғау.

Аннотация. Мақалада еліміздегі әлеуметтік коммуникация тетіктерінің жетілдірілуіне 
және заманауи технологиялардың дамуына байланысты қалыптасқан азаматтардың мем-
лекет істеріне қатысу нысандары қарастырылған. Азаматтардың мемлекет істеріне қаты-
су нысандарын биліктің үш тармақтары бойынша саралау тиімділігі анықталған. Жасалған 
талдау негізінде мақалада қарастырылатын конституциялық құқықты жетілдірілуі тиімді 
үрдіс болып табылатындығы және өз тиімділігін дәлелдегендігі туралы айтылған.  

Автордың пайымдауынша, азаматтардың мемлекет істеріне қатысудың жаңа нысан-
дарының қалыптасуы қоғамда орын алған саяси үрдістерге барынша көп адамдардың тар-
тылуына ықпал етеді. Бұл нәтижені Қазақстан Республикасында халық билігін жүзеге асыру 
қағидаттарының дамуына ықпал етуші фактор ретінде оң бағалау керек. Заманауи ақпарат-

Трибуна молодого ученого

тық және телекоммуникациялық технологиялардың даму заманда мемлекетке «кері байла-
ныс» арналарынан халықтан түсетін сауалдарды қабылдап, өңдейтін, сонымен қатар, оларға 
тез арада жауап беруді қамтамасыз ететін барынша жаңа технологиялары пайда болды. 
Коммуникация құралдарының, нақты айтқанда дамуы Интернет желісінің дамуы азамат-
тардың мемлекет істеріне қатысудың жаңа нысандарының енгізілуіне, ал қолданыстағы ны-
сандардың жетілдірілуіне ықпал етеді, олардың сипаттамалары келесідей: көпшілік билігінің 
өкілдері қоғамға жақындай түсті, осыған дейінгі ара қатынастарда орын алған коммуникация 
лық кедергілер жойылды, тұрғын халықтың барынша көп саны басқару үрдісіне тартылуда. 

Сонымен қатар, автор мақалада жергілікті деңгейде партиялардың қызметі азаматтар-
дың мемлекет істерін басқаруға қатысу құқығын жүзеге асырылуының кепілдіктерінің бірі 
болып табылады, себебі халық партия өкілдерін өзі сайлайды деген пікір келтірген. 

ФОРМЫ УЧАСТИЯ ГРАЖДАН 
В ГОСУДАРСТВЕННОМ УПРАВЛЕНИИ

Немеребаева Айгерим Мухатаевна
Докторант Университета  КАЗГЮУ им М.С. Нарикбаева,  
г. Нур-Султан, Республика Казахстан;e-mail: aigerim_nm@mail.ru
 

Ключевые слова: участие граждан в делах государства, разделение властей, политиче-
ские права граждан.

Аннотация. В статье рассматриваются формы участия граждан в общественных де-
лах, возникшие в нашей стране в связи с совершенствованием механизмов социальной комму-
никации и развитием современных технологий. Было отмечено, что необходимо эффективно 
разграничивать формы участия граждан в государственных делах по трем ветвям власти. 
В статье на основе анализа констатируется, что совершенствование форм участия граж-
дан в общественных делах - процесс действенный и доказавший свою эффективность.

По мнению автора, появление новых форм участия граждан в общественных делах будет 
способствовать большему вовлечению в политический процесс в обществе. Этот результат 
следует рассматривать как положительный фактор, влияющий на развитие принципов на-
родной власти в Республике Казахстан. С развитием современных информационных и теле-
коммуникационных технологий в государстве появились новейшие технологии, позволяющие 
получать и обрабатывать запросы населения по каналам «обратной связи», а также опе-
ративно реагировать на них. Развитие средств коммуникации, в частности, развитие Ин-
тернета, способствует внедрению новых форм участия граждан в общественных делах и 
совершенствованию существующих.

 Кроме того, автор утверждает, что деятельность партий на местном уровне является 
одной из гарантий реализации права граждан на участие в управлении общественными дела-
ми, поскольку народ избирает представителей партий.

FORMS OF PARTICIPATION OF CITIZENS 
IN PUBLIC ADMINISTRATION

Nemerebayeva Aigerim Mukhataevna
PhD candidate  M.S. Narikbaev KAZGUU University, 
Nur-Sultan, the Republic of Kazakhstan;e-mail: aigerim_nm@mail.ru

Abstract. The article examines the forms of citizens’ participation in public affairs that have arisen 
in our country in connection with the improvement of the mechanisms of social communication and the 
development of modern technologies. It was noted that it is effective to distinguish between the forms 
of citizens’ participation in public affairs in three branches of government. Based on the analysis, the 
article states that improving the forms of citizens’ participation in public affairs is an efficient process 
that has proven its effectiveness.

According to the author, the emergence of new forms of citizen participation in public affairs will 
contribute to greater involvement in the political process in society. This result should be considered 
as a positive factor influencing the development of the principles of people’s power in the Republic 
of Kazakhstan. With the development of modern information and telecommunication technologies, 

the state has developed the latest technologies that allow receiving and processing requests from the 
population through «feedback» channels, as well as promptly reacting to them. The development of 
means of communication, in particular the development of the Internet, promotes the introduction of 
new forms of citizen participation in public affairs and the improvement of existing ones.

In addition, the author claims that the activity of parties at the local level is one of the guarantees 
of the realization of the right of citizens to participate in the management of public affairs, since the 
people elect representatives of the parties.

Кіріспе. Қазақстан Республикасы Консти-
туциясының 1-бабының 1-бөлігіне сәйкес Қа-
зақстан Республикасы демократиялық мемле-
кет болып табылады1. Демократиялық тәртіп 
дегеніміз халық мемлекеттік билікті жүзеге 
асыруға қатысатын саяси тәртіптің бір түрі, 
осындайда шешімдер халықтың аз бөлігінің 
мүдделерін есепке ала отырып көпшілікпен 
қабылданады1. Яғни, қоғамның әрбір мүше-
сі мемлекеттік биліктің жүзеге асырылуы-
на қатысады. Әйгілі ресейлік заңгерлер 
Е.И. Козлова және О.Е. Кутафин орынды 
атап өткендей, «кез келген қоғамдастықтың, 
қауымдастықтың, соның ішінде мемлекеттік 
қауымдастықтың құқығы – демократиялық 
бастаулардың ажырамас қасиеті болып табы-
лады»[1, 24 б.].

Мақаланы жазу барысында саясаттану-са-
лыстыру, хронологиялық және бақылау әдіс  
әдістері қолданылды.

Талқылау. Қазақстан Республикасының 
Конституциясында азаматтардың мемлекет 
істерін басқаруға қатысу құқығы «Адам және 
азамат» деп аталатын екінші тарауына енгізіл-
ген 33-бабында бекітілген. Атап айтқанда, 
еліміздің азаматтары мемлекет істерін басқа-
руға тікелей өздері немесе (және) өз өкілдері 
арқылы қатыса алады, жеке өздері мемлекет-
тік органдарға жүгіне алады, сонымен қатар, 
олардың аталған құқықты өз өкілдеріне жүк-
тей алу құқығы да көзделген.

Конституцияның аталған бабына сәйкес 
Республика азаматтарының мемлекеттік қыз-
метке бірдей қол жеткізе алу құқығы да көз-
делген, осындайда мемлекеттік қызметшіге  
қойылатын талаптар тек лауазымды міндет-
тердің сипаттамасына ғана байланысты және 
заңмен белгіленеді деген ереже көзделген. 
Бұл конституциялық құқық азаматтарға мем-
лекет тарапынан қабылданатын шешімдерге 
ықпал етуге және өз елдерінің саяси өміріне 
белсенді қатысуға мүмкіндік береді.

Азаматтық және саяси құқықтар тура-
лы халықаралық пактінің 25-бабында әрбір 
азамат нәсіл, дін, тіл, саяси және өзге де на-
нымдар, ұлттық және әлеуметтік шығу тегі, 
мүлікті жағдайына, туылған жері мен өзге де 
жағдайына байланысты және қандай да бір 

шектеулерсіз мемлекеттік істерді жүргізуге 
тікелей өзі немесе өзі еркін таңдаған өкіл-
дері арқылы қатысуы туралы  ережелер көз-
делген, сонымен қатар, осы құқықты жүзеге 
асыру кезінде адамды кемсітуге болмайтын-
дығы және  мемлекет істерін басқаруды басқа 
адамдар арқылы да жүзеге асыруға болатын-
дығы туралы да айтылған2.  

Әлеуметтік-экономикалық даму мәселе-
лерін, нормативтік-құқықтық актілердіңжо-
баларын және өзге де қоғам үшін маңызы 
бар шешімдерді көпшілік болып талқылау, 
қоғамдық (көпшілік) тыңдаулар, халықтың 
құқық шығармашылығы немесе азаматтық 
бастамашылығы, қоғамдық пікірді сұрасты-
ру, т.т. – осы аталған іс-әрекеттердің барлығы 
азаматтардың мемлекеттің істерін басқаруға 
қатысудың нысандары болып табылады. 

Еліміздегі соңғы жылдардың ішінде қа-
лыптасқан азаматтардың мемлекет істерін 
басқаруға қатысудың жаңа нысандарын са-
наттар бойынша бөлген абзал. Және осын-
дай классификацияның негізінде биліктің 
тармақтарға бөліну қағидаты орын алған. 
Тиісінше, азаматтардың мемлекет істерін қа-
тысудың заң шығарушылық билік саласында, 
атқарушы билік саласында және сот билігінде 
көрініс алған. 

Азаматтардың мемлекет істерін басқаруға 
қатысудың биліктің түрлі тармақтары бойын-
ша қазіргі нысандарын қарастырсақ. 

1. Азаматтардың биліктің заң шыға-
рушылық тармағында мемлекет істеріне қа-
тысуының нысандары. Осындайда екі нысан-
ды атауға болады: 

- азаматтардың заң шығарушылық билік 
органдарын қалыптастыруға қатысуы;

- азаматтардың заң шығаруға қатысуы. 
Азаматтардың мемлекет істерін басқаруға 

қатысудың заманауи нысандары заң шыға-
рушы билік органдарын қалыптастыруды өз 
қолданысын тапқан жоқ, алайда азаматтар-
дың заң шығару ісіне қатысуын қамтамасыз 
етуде белсенді түрде қолданылады. 

1.1.  Азаматтардың мемлекет істерін 
басқаруға қатысуының нысаны ретінде халық 
бастамашылығы (заң шығарушылық, құқық 
шығару) азаматтар тарапынан заңның неме-

1 Қазақстан Республикасының Конституциясы(1995 жылы   30 тамызда республикалық референдумда қа-
былданған) // http:adilet.zan.kz

2 Азаматтық және саяси құқықтар туралы халықаралық пактіні ратификациялау туралы Қазақстан Респу-
бликасының 2005 жылғы 28 қарашадағы N 91 Заңы. http://adilet.zan.kz

се өзге де нормативтік құқықтық актінің жо-
басын әзірлеуде және оны уәкілетті органға 
қарастыру және қабылдау үшін енгізуден 
көрініс табады. 

1.2. Қазақстан Республикасы азаматта-
рының заң жобаларын талқылауға қатысуын 
демократиялық заң шығарушылықтың бір 
нысан ретінде қарастыра аламыз. Заң жобала-
рын талқылауға азаматтық қоғам өкілдері ке-
лесі құралдарды қолдану арқылы қатыса ала-
ды: қоғамдық бірлестіктерге қатысу арқылы, 
коммерциялық емес үкіметтік ұйымдар, ком-
мерциялық ұйымдар, Үкіметтің ресми сайты 
(e-gov.kz) арқылы.

1.3.  Азаматтар сарапшылар ретінде жұ-
мыс топтарына, комитеттерге, сарапшылар 
кеңестеріне қатыса алады. 

Қазақстан Республикасы Президентінің 
«Жаңа жағдайдағы Қазақстан: іс-қимыл ке-
зеңі» атты Жолдауында мемлекет басшысы 
жергілікті басқару институтын жетілдіріп, 
тиісті Тұжырымдаманы қабылдау керекті-
гі туралы айтқан.  Атап айтқанда, Жолдауда 
жергілікті басқарудың қаржылық мүмкіндік-
терін нығайтып, тиісті нормативтібазаны әзір-
леу керектігі туралы айтылған. Және елімізде 
жергілікті басқару және жергілікті өзін өзі 
басқару өкілеттіктерін шектеп, жергілікті өзін 
өзі басқарудың (жиындардың, жиналыстар-
дың) өкілеттіктерін нығайту қажеттілігі тура-
лы да айтылған3. 

2. Мемлекеттік қызметте еңбек ету және 
сайлау құқығын жүзеге асырылуы. Мәселен, 
елімізде мемлекеттің лауазымды тұлғалары-
ның қызметіне баға беру жөніндегі жоба жү-
зеге асырылуда. Осы жоба шеңберінде аза-
маттар мемлекеттік билік өкілдерін бағалау 
үшін тиісті сауалнама парағын толтырады, 
сауалнаманың қорытындысы бойынша тиісті 
тұжырым әзірленеді. 

Біздің пайымдауымызша, билік орган-
дарының қызметін бағалау технологияла-
рын қолдану азаматтардың мемлекет істерін 
басқаруға қатысудың аса перспективті бағыт-
тарының бірі болып табылады.

Сенім - қоғамдық қатынастардың не-
гізін қалаушы элементтерінің бірі. Сенім жоқ 
болған кезде ешбір қоғам дамып, өрлеме-
уші еді. Қоғамдағы сенім деңгейі төмендей 
бастаған кезде жағдайға мемлекет белсенді 
араласып, сенім деңгейін арттыру үшін ба-
рынша күш жұмсалады. Американдық әлеу-
меттанушы Т.Парсон атап өткендей, әлеумет-
танушылық өз өзіне жетушілік (қоғамның өз 
өзін жеке бір жүйе ретінде сақтауы) орын алу 
үшін қоршаған ортамен өзара алмасу қарым - 
қатынастарының тұрақты сипаттамасымен де, 
сондай - ақ қоғам мен тұлға арасындағы ерек-

ше тұрақты қарым - қатынастарының орын 
алуы арқылы да қамтылуы тиіс. «Қоғам тек  
өзінің барабар қоғамның әлеуметтанушылық 
қызмет етуіне енгізілген «салымы» болатын-
дығына сенім арта алған кезде ғана өз өзіне 
жетуші механизм бола алады», - деп жазады 
ол өзінің «Қазіргі қоғамдар жүйесі» деп ата-
латын кітабында [2, 11 б.].

Сөйтіп, жоғарыда айтылғанның не-
гізінде мемлекетке деген сенім қоғамның 
қызмет етуінің негізін қалаушы шарттары-
ның бірі. Институционалды сенім білдіру 
жалпы қоғамға деген әлеуметтанушылық 
тұрақтылықты қамтамасыз етеді.  

3. Азаматтардың сот билігі саласында 
мемлекет істерін басқаруға қатысу нысандары.

Қазақстан Республикасының қолданы-
стағы заңнамасына сәйкес азаматтардың әділ-
сотты жүзеге асыруға қатысудың тек бір ғана 
нысаны көзделген – ол алқабилер ретінде 
сотқа қатысуы. 

Айтылғанның негізінде келесі тұжы-
рымдамаларды түйіндеуге болады. 

Азаматтардың мемлекет істерін басқаруға 
қатысу құқығы кез келген мемлекеттің саяси 
тәртібін сипаттайтын негізгі саяси құқық бо-
лып табылады.  Біздің елімізде осы конститу-
циялық құқық Қазақстан Республикасының 
Конституциясында бекітілген демократи-
ялылық қағидатын жүзеге асырудың негізі 
болып табылады. Ресей Федерациясының 
Конституциялық сотының судьясы Н.С.Бон-
дарь орынды атап өткендей «азаматтың саяси 
бостандығының көрінісі болумен қатар мем-
лекет істерін басқаруға қатысу құқығы елде-
гі жағдайға жеке ықпал етумен байланысты 
тек субъективті құқықты ғана сипаттамайды, 
сонымен қатар, ол көпшілік билігінің тиімді 
әрі тұрақты ұйымдастырылу жүйесіне деген 
қажеттілікті білдіреді». Расында да, халықта 
билікке ықпал етудің пәрменді құралдары 
болғанда қарулы аттанулар, наразылық акция-
лары сынды мемлекет істерін басқаруға қаты-
судың тұрақсыздандырғыш тетіктерін, құрал-
дарын пайдаланудың қажеттіліктерін жоққа 
шығарады [3,19 б.]. 

Ақпараттық технологиялар Қазақстан 
Республикасында екпінді түрде дамып келе 
жатқан жаңа енгізілімдердің бірі. Мемлекет 
Басшысының тапсырмасына сәйкес мемле-
кеттік қызметтерді көрсету барысында тұрғын 
халықтан талап етілетін құжаттарды қысқарту 
жөніндегі жұмыс жүргізілуде. www.egov.kz 
атты «электронды үкімет» порталында мемле-
кеттік қызметтердің дұрыс көрсетілуіне қаты-
стырылған министрліктермен қатар Қазақстан 
Республикасының Жоғарғы соты мен сот 
жүйесі де мүдделі әрі жауапты. Атап айтқан-

3 Мемлекет басшысы Қасым-Жомарт Тоқаевтың Қазақстан халқына Жолдауы. 2020 жылғы 1 қыркүйек — 
Қазақстан Республикасы Президентінің ресми сайты (akorda.kz)https://www.akorda.kz/

да, «Жетімдер мен ата-ана қамқорлығынан 
айырылған балаларды әлеуметтік қамсыздан-
дыру үшін құжаттарды ресімдеу», «азамат-
тық хал актілерін тіркеу: тууды, неке жасау-
ды, некені бұзуды, әкелікті, ер баланы асырап 
алуды, (қыз баланы асырап алуды) анықтау, 
ТАӘ ауыстыру, тұлғаның өлімін тіркеу үшін 
арыз беру» сынды және т.б. электронды мем-
лекеттік қызметтерді жүзеге асыру үшін сот 
актілерінің ұсынылуы талап етіледі. Ол үшін 
ақпараттық жүйелерді біріктіру арқылы Қа-
зақстан Республикасының Жоғарғы Сотының 
жанындағы Соттардың қызметін қамсыздан-
дыру жөніндегі департаментімен мемлекет-
тік атқару органдары мен ҚР Жоғарғы Соты 
арасындағы сот шешімдерін ұсыну бойынша 
өзара әрекеттестікті ұйымдастыру жөніндегі 
жұмыс жүргізілуде. Осындайда  кез келген 
тұлға электронды цифрлік қол қоюды алған-
нан кейін www.egov.kz сайтына кіріп, қажетті 
ақпарат ала алады [4,7 б.].

«ТӨРЕЛІК» жүйесін, Сот кабинетін және 
сот процестерінің аудио/бейне-жазу жүйе-
лерін біріктіру соттың ашықтығын арттыру 
жөніндегі пәрменді құрал болып табыла-
ды және процестік бұзушылықтарды жоққа 
шығарады. Заманауи технологиялардың сот 
жүйесіне енгізілуі және олардың сот ісін жүр-
гізу барысында қолданылуы бюрократиялық 
кедергілерді жояды, сот жүйесінде қызмет 
ететін қызметкерлердің азаматтармен байла-
ныстарын ең аз мөлшерде болуын көздейді, 
ол өз кезегінде сыбайлас жемқорлық фак-
тілерінің алдын алып, азаматтардың уақыты 
мен қаражатын үнемдейді, ел тұрғындары 
үшін сот жүйесінің ашықтығына және оның 
барынша қол жетімді болуына ықпал етеді де-
гім келеді. 

Сонымен қатар, жергілікті деңгейде пар-
тиялардың қызметі азаматтардың мемлекет 
істерін басқаруға қатысу құқығын жүзеге 
асырылуының бір түрі болып табылады, се-
бебі халық партия өкілдерін өзі сайлайды. 
Партияға қатысу арқылы азаматтар халықтың 
тұрғылықты жері бойынша, жергілікті өмірдің 
барлық салаларында жергілікті басқаруды 
жүзеге асырады. Олар саяси партия арқылы 
өз еркін білдіреді және солай саяси үрдіске 
тартылады және сол арқылы қоғамның саяси 
өміріне қатысу мүмкіндігіне ие болуда. Атап 
айтқанда, партияны интернет ғаламторында 
насихаттау стратегиясы әзірленген, «Элек-
тронды партия» жобасы іске қосылып, сайт 
жаңартылатын болады, әлеуметтік желілерде 
жүйелі негізде жұмыс жүргізіледі. 

Бүгінгі күні бастауыш партиялық ұй-
ымдар аймақтардағы бүкіл саяси жұмыстың 
орталықтарына айналды. Бастауыш партия 

ұйымдары партияның іргетасы деп білеміз, 
өйткені оларға  партияның қызметіндегі ба-
сымдықтар мен бастамаларды насихаттау, 
тұрғын халықты қолдап, оларға көмек көр-
сету, партияның құрамын нығайту жөнін-
дегі негізгі салмақ жүктелген, сондай - ақ, 
бастауыш партиялық ұйымдарда партияның 
Көшбасшысы белгілеген міндеттерді жүзеге 
асыру жөніндегі негізгі жұмыс жүргізілуде. 
Сондай-ақ, дәл осы бастауыш  партиялық ұй-
ымдарда партиялық бастамалар қалыптасады. 
Партияның Орталық аппаратының қоғамдық 
қабылдау бөлмесінде орталық мемлекет-
тік органдардың басшылары азаматтардың 
өтініштерін қарап, тиісті шешім қабылдай-
ды, тиісті министрліктердің төрағалары тара-
пынан қабылдаулар жүргізіледі.  

Қазіргі кезде партиялар елдің саяси 
өмірінде басты ролді атқаруда, жалпы игілік-
ке қол жеткізу әрі барлықтары үшін қолайлы 
болып табылатын сындарлы шешімді қабыл-
дау мақсатында белсенді саяси сұхбат құруда.  

Партияның облыстық филиалдарының 
төрағалары –облыс әкімдері адамдарды қа-
былдап, олардың көкейкесті мәселелері бой-
ынша тиісті шешім тауып, көмектесуде4. 

Мемлекеттік және құқық қорғау орган-
дары басшыларының келісілген кестелері-
не сәйкес Партияның орталық аппаратында 
Қоғамдық қабылдау бөлімінде мемлекеттік 
органдардың басшылары азаматтардың қа-
былдауларын жүргізді.  Сондай - ақ, Орталық 
аппараттың Қоғамдық қабылдау бөлімін-
де Қазақстан Республикасының Еңбек және 
халықты әлеуметтік қорғау министрлігімен 
бірлесіп «Үзіліссіз байланыс» жобасы жү-
зеге асырылуда. Қабылдаулар барысында 
осы ведомствоның мамандары түрлі санат-
тағы адамдарды қабылдады (зейнетақымен, 
еңбекпен қамсыздандыру мәселелері, бала-
ларға жәрдемақы төлеу және т.б. мәселелер 
бойынша). Сонымен қатар, азаматтарға Банк 
омбудсманы мен заңгерлер «Сіздің халықтық 
кеңесшіңіз» жобасының шеңберінде азамат-
тарға ақысыз кеңестер берілді. Осының бәрі 
азаматтардың мемлекет істеріне қатысуы-
ның көрінісі болып табылады. Бұл үрдіс ұзақ 
мерзімді перспективаға созылады деген ойда-
мыз, ол осы мақала аясында өрбіген тақырып 
өзекті болып табылатындығын білдіреді. 

Республикалық деңгейдегі мемлекеттік 
қызметке қызметкерді қабылдамас бұрын кем 
дегенде бір айлық тағылымдаманы белгілеу 
орынды болар еді, сол кезде жас мемлекет-
тік қызметшілер еліміз үшін атқарар жұмыс 
ауқымын, жұмыс барысында қол жеткізетін 
мақсатты, оған жету әдістерін белгілеп, со-
нымен қатар жұмыс істейтін ведомствоның 

4 Нұр-Отан партиясының есебінен «Nur Otan» азаматтарды онлайн режимінде қабылдауды бастайды. 
«Нұр-Отан» партиясының доктринасы. https://nurotan.kz/news/news-detail/268229?lang=kz

негізгі басым бағыттарынан егжей-тегжейлі 
хабардар болып, өз жұмысына қатысты тиісті 
нормативтік құқықтық актілерді оқып білсе 
деген талаптар белгіленсе, себебі мемлекеттік 
қызметшілердің қызметі - азаматтардың мем-
лекеттік істерді басқаруға қатысу құқығының 
жүзеге асырылу нысаны және қоғам өмірінің 
деңгейі және сапасы мемлекеттік қызметтің 
сапалы жүзеге асырылуына байланысты бо-
лып табылады. 

Зерттеуімізді қорытындылай келе мына-

дай тұжырымдарға қол жеткіздік: 
- біріншіден,елімізді басқаруға Үкіметтік 

емес сектордың белсенді мүшесі болу арқылы 
қатысуға болады. 

- екіншіден, ел басқаруда заманауи тех-
нологияларды дамыту қарастырылатын кон-
ституциялық құқықты жүзеге асырудың ны-
сандарын жетілдірудің алғышарттары болып 
табылады. 

